
ABSTRAK

Kajian ini dijalankan adalah untuk mengkaji tahap jangkitan endoparasite dan kesan
rawatan athelmentics yang diberikan terhadap kambing baka Katjang dan Kacukan
Boer yang terdapat di Ladang Kambing Fakulti Pertanian Lestari, Universiti Malaysia
Sabah, Sandakan. Kajian ini dijalankan dengan menggunakan kaedah Fecal Egg Count
(FEC) iaitu dengan mengkaji kekuatan jangkitan parasit yang berada dan membiak di
dalam sistem pencernaan kambing baka Katjang dan Kacukan Boer. Kajian pertama,
dijalankan bagi mengenal pasti tahap serangan parasit dalaman terhadap kambing
yang mempunyai baka yang berbeza iaitu Katjang dan Kacukan Boer, Dalam kajian ini,
terdapat satu rawatan yang diberikan iaitu pengunaan ubat cacing, Albendazole 25
mg/L yang diberikan kepada kambing kedua-dua baka dengan menggunakan kaedah
drenching. Berdasarkan hasil kajian, Boer menunjukkan tahap jangkitan yang lebih
tinggi berbanding Katjang dengan jumlah purata Telur Per Gram (EPG) 345 + 114, 290
% 98 dan 278 + 79 untuk 3 minggu berturut-turut berbanding Katjang dengan jumlah
purata EPG 135 £ 77, 162 £ 75 DAN 208 + 123. 7-test yang dijalankan keatas kedua-
dua jumlah pnilai purata diatas menunjukkan tiada menunjukkan tiada perbezaan
ketara antara tahap jangkitan kambing katjang dan kacukan Boer. Hal ini jelas dilihat
daripada nilai ¢ stat < t crtitical two tail, -0.29< 12.71. Kajian kedua , dijalankan bagt
mengenal pasti perbezaan kesan rawatan afthelmentics terhadap kambing Katjang dan
kacukan Boer. Kajian ini dijalankan selama 12 minggu bagi melihat perjalanan
tumbesaran dan bilangan telur cacing yang berada di dalam dalaman kambing kedua-
dua baka. Kajian ini mendapati, kambing Katjang memberikan tindakbalas yang positif
terhadap anthelmentics (Albendazole 25mg/L) yang diberikan dengan menunjukkan
jumlah purata Telur Per Gram (EPG) yang sedikit dari minggu pertama sehingga
minggu terakhir dengan jumlah purata keseluruhan 164 * 85 berbanding kambing
kacukan Boer dengan purata keseluruhan sebanyak 233 + 82 EPG. Kawalan kepada
penyakit endoparasite terhadap kambing ini disyorkan dijalankan secara berkala bagi
mengelakkan sebarang penyakit kronik yang mungkin akan merosakkan sistem
dalaman badan kambing sekali gus membawa kepada kematian. Ini juga adalah bagi
mengurangkan keberjangkitan yang tinggi terhadap kambing di Ladang Kambing
Fakulti Pertanian Lestari, Universiti Malaysia Sabah.

COMPARE THE LEVEL OF INFESTATION OF ENDOPARASITE AND THE EFFECT
OF ANTHELMENTICS TOWARDS THE GOAT OF KATJANG AND BOER
CROSSED BREED

ABSTRACT

This study was held in conjunction of the level of endoparasite infestation and the
effect of the anthelmentics given between the Katiang and Crossedbreed Boer goat at
The Farm Unit of Faculty of Sustainable Agriculture, Universiti Malaysia Sabah,
Sandakan. Infestation was evaluated by using the method of Fecal Egg Count (FEC)
where the level of infestation will be studied abroad in the of these two different gost
breed. The first experiment was held to determine the level of infestation in two
different breed goats. In this experiment, only single treatment had been used which
was the using of althelmentics, Albendazole 25mg/L which was given to both the
breeds by drenching method. The result of this experiment showed the infestation
level of crossed Boer goat was slightly higher with the count of the EPG , 345 + 114,
290 £+ 98 and 278 + 79 for 3 weeks compared to Katjiang with EPG 135 + 77, 162 +
75 and 208 + 123. Based on the t test performed, there was no siginificant difference
between the Katjang and crossed Boer goat infestation level. It can be clearly showed
when the t stat is slightly smaller than the t critical of the data given, -0.29< 12.71.
The second experiment was carried out to compare the effect of the goat towards the
goat before and after the ablbendazole treatment. Based on the study, Katiang was
slightly higher in showing the positive effect towards the Albendazole 25mg/L with
Cumulative EPG 164 + 85 compared to crossed Boer, 233 + 82. The monitoring of the
infestation must be handle well as to avoid any chronic disease which might sometimes
disturbing the internal organ witch eventually turn to death. This is also importance in

decreasing the infestation level among the goat in tha farm of Faculty Of Sustainable
Agriculture, Universiti Malaysia Sababh.

BAB 1

PENGENALAN

1.1 Pengenalan

Kambing merupakan haiwan yang mula-mula dijinakkan dan memainkan peranan yang
penting dalam sejarah. Kegiatan penternakan kambing merupakan salah satu aktiviti
pertanian yang utama di Malaysia (Moon, 2014). Penternakan kambing dilakukan
secara intensif dan ekstensif untuk membekalkan daging, hasil tenusu dan kulit yang
berkualiti. Penternakan kambing bukan hanya terhad dari segi ekonomi sahaja, malah
haiwan ini penting dari segi sosio-pertanian, kerana ia telah lama dipelihara oleh petani
(Devendra, 1982). Populasi kambing yang terdapat di Semenanjung Malaysia, Sabah,
dan Sarawak, masing-masing ialah 312,100, 28,700 dan 11,500 ekor. Bilangan
terbanyak pentemakan kambing didapati di Semenanjung Malaysia (88.6%), diikuti

oleh Sabah (8.1%) dan Sarawak (3.3%) (Jabatan Perkhidmatan Veterinar Malaysia,
2012).

Dari segi penjagaan kesihatan, aspek makanan dan pengurusan harian adalah
perlu bagi menjamin prestatsi pengeluaran ternakan kambing di dalam keadaan yang
sangat memuaskan. Kebiasaan penyakit yang mudah dihidapi oleh kambing adalah
sangat mustahak bagi setiap usahawan ternak agar dapat menghindari penyakit-
penyakit tersebut daripada menyerang ternakan mereka secara meluas. Kefahaman
mengenai penyakit kambing dapat membantu penternak mengawalnya dari merebak



serta mengelakkan kematian dan seterusnya dapat menjadikan projek penternakan
mereka berdaya maju.Serangan endoparasite (cacing Nematode, Trematoda,Cestoda)
boleh membawa kematian seterusnya mengurangkan pengeluaran produk kambing.

Serangan endoparasite boleh melemahkan sistem imuniti ternakan terhadap
serangan penyakit, mengakibatkan ternakan menjadi lemah dan gagal berfungsi
terhadap sebarang rawatan yang diberikan. Kehadiran endoparasite menyebabkan
ternakan mengalami gangguan terhadap sistem sebarang rawatan yang diberikan.
Sesetengah parasit yang hidup dengan menghisap darah ternakan pula akan
mengganggu dan melemahkan fungsi organ dalaman ternakan akibat gangguan
terhadap bekalan darah dan oksigen (Harwood, 2001).

Antara kepentingan utama dalam menjalankan pemantauan terhadap tahap
jangkitan endoparasite secara berkala adalah bagi memastikan tahap kesihatan yang
baik terhadap kambing supaya dapat mengahsilkan produk yang berkualiti tinggi
seperti susu dan daging. Antara sebab lain adalah untuk memberikan pencegahan awal
terhadap endoparasite agar tidak menjejaskan sosio ekonomi penternak untuk
megeluarkan belanja perubatan penyakit ini yang semakin mahal (Kahan, 2007).

1.2 Justifikasi Kajian

Jangkitan endoparasite terhadap sistem percernaan dan sistem darah di dalam badan
kambing adalah satu kekangan kepada penghasilan kambing yang sihat dan baik
(Saleha, 1994). Hal ini turut mengundang kesan yang buruk terhadap sosio ekonomi
penternak yang terpaksa mengeluarkan wang bagi menampung perbelanjaan ubat-
ubatan bagi mengubati kambing yang dijangkiti endoparasite (Kahan, 2007).
Pencegahan jangkitan parasit dalaman adalah penting dalam mengurangkan kos
pengeluaran ternakan. Dari itu, kawalan dan pemerhatian secara berkala adalah lebih
penting dari rawatan. Usaha dalam pencegahan adalah baik untuk mengurangkan
tahap jangkitan endoparasite terhadap kambing kerana kadar kematian adalah tinggi
kerana penyakit ini (Stehmen, 2004). Banyak pendapat menyatakan baka Katjang iaitu
baka tempatan adalah mempunyai kadar rintangan yang tinggi terhadap serangan
endoparasite berbanding kambing baka kacukan Boer. Kajian ini dilaksanakan adalah



untuk mengetahul perbezaan jangkitan endoparasite dan kesan rawatan terhadap
anthelmintics diantara baka kambing Katjang dan kacukan Boer.

1.3 Objektif

i) Bagi mengkaiji perbezaan tahap jangkitan endoparasite di antara kambing Katjang
dan kambing kacukan Boer.

ii) Untuk menilai perbezaan kesan rawatan anthelmintics di antara kambing Katjang
dan kambing kacukan Boer

1.4 Hipotesis

Ho : Tiada perbezaan yang nyata diantara tahap jangkitan endoparasite dan kesan
rawatan terhadap anthelmintics di antara kambing katjang dan kambing kacukan boer.

Ha : Terdapat pebezaan yang nyata diantara tahap jangkitan endoparasite dan kesan
rawatan terhadap anthelmintics di antara kambing katjang dan kambing kacukan boer



BAB 2

ULASAN PERPUSTAKAAN

2.1 Pengenalan

Industri ternakan kambing di Malaysia merupakan salah satu sektor penting dalam
pembangunan pertanian negara ini. Populasi sektor penternakan kambing di negara ini
adalah sebanyak 537,667 ekor kambing dengan sebnyak 17,1720 ekor disembelih
pada tahun 2010. Negeri Johor merupakan negeri paling banyak menternak kambing
dengan bilangan 69,079 ekor didikuti dengan kedah dengan 57,979 ekor seterusnya
Selangor denganbilangan 55,934 ekor kambing. Kambing merupakan haiwan di alam
animalia, filum Chordata, Kelas Mammalia, Famili Bovidae, SubFamili Caprinae, Genus
Capra, sepsis C.aegagrus dan subspesis C.a.hircus.

2.2 Baka Kambing

Terdapat banyak baka kambing yang telah menjalani proses pembiakan dan
pengembangan di Malaysia. Antara baka kambing yang popular ialah Boer yang
dikenali di Afrika Selatan pada awal 1900. Baka ini dikenali sebagai “Africander”,
“Afrikaner” dan “South African”. Ia dipercayai adalah hasil kacukan antara baka
Namaqua Bushmen dan Bantu. Boer juga merupakan baka kambing yang popular di
dunia. Kebiasaan berat bagi dewasa jantan adalah 110-135 kg dan dewasa betina pada
90 - 100 kg. Kadar pertambahan berat badan bagi boer adalah sebanyak 200 g/hari.
Baka boer turut mempunyai badan yang putih dan berkepala coklat.

Kambing katjang dipercayai berasal dari Malaysia dan Indonesia. lanya
digunakan untuk keluaran daging. Kambing jenis ini mempunyai badan yang kecil dan
pendek dan tanduk yang melentur ke atas dan ke belakang. Telinganya tegak ke sisi.
Terdapat janggut pada kambing jantan dan jarang pada betina. Dari sisi, muka



kelihatan lurus dan tirus. Leher adalah pendek dan bahagian belakang adalah lebih
tinggi dari bahu, purata ketinggiannya ialah 5- - 60 s.m. Kulit badan nipis tetapi
mempunyai bulu yang kasar. Warna bulu biasanya hitam, coklat dan kadangkala
terdapat tompok-tompok putih di kaki atau badan. Kelahiran kembar adalah salah satu
ciri-ciri kambing ini yang baik. Pengeluaran susu adalah sedikit iaitu tidak lebih dari

0.3 kg sehari dalam masa 3 bulan pertama dan 0.2 kg dalam masa 4 - 6 bulan (Saleha,
1994).

Baka Jamnapari yang berasal dari wilayah Jamnapari, India. Jamnapari
mempunyai keadaan muka yang cembung dan telinga panjang yang melampai
kebawah. Jamnapari juga mempunyai bulu yang lebat pada bahagian punggung dan
leher. Kebiasaan berat kambing jantan ilah 90kg dan 60kg bagi kambing betina.
Cashmere merupakan baka yang berasal dari China, Iran dan Iraq.

2.3 Kepentingan Kambing dan Produk Daripada Kambing

Secara amnya, permintaan terhadap daging kambing adalah bermusim dan ini dapat
dilihat meningkat terutamanya ketika perayaan-perayaan seperti Hari Raya dan
Deepavali. Hasilnya pada ketika musim-musim perayaan, berlaku kekurangan daging
kambing dalam negara dan menyebakan fenomena peningkatan sementara

pengimportan kambing hidup untuk sembelihan dan daging kambing sebagai
makanan.

Selain daripada musim perayaan, permintaan terhadap daging kambing tetap
ada walaupun harga borong daging kambing agak mahal iaitu di antara RM 15 hingga
25 sekilo. Penggunaan perkapita daging kambing di Malaysia masih berada di tahap
rendah iaitu 0.8 hingga 0.9kg. Ini berkemungkinan besar didorong oleh persepsi
orang ramai tentang perkaitan di antara pemakanan daging kambing dan kesihatan.
Namun demikian, kajian yang dilakukan oleh USDA mendapati daging kambing kurang

daripada segi kandungan kolestrol dan lain-lain parameter yang dipercayai boleh
menyumbang kepada masalah kesihatan.

Selain tanduk dan kulitnya yang boleh dijadikan perhiasan, kambing juga
merupakan sumber utama susu (white gold) yang berkhasiat dan daging yang berzat

(red gold) jika dibandingkan dengan spesis ternakan lain seperti lembu, kerbau dan
unta. Susu Kambing adalah makanan semulajadi berkhasiat yang diperfukan untuk
kesihatan badan seharian. Ianya sesuai untuk semua lapisan umur. Susu ini boleh

diminum panas atau sejuk malah boleh dibuat dadih, ais krim, keju dan mentega
(Geysen et. al., 2007).

Pada masa kini, industri kosmetik mengeluarkan berbagai produk berasaskan
susu kambing seperti syampu, krim muka, sabun, pewangi dan juga krim pencukur.
Antara keistimewaannya ialah mengandungi protein, enzim dan vitamin A yang baik
untuk mata serta vitamin D yang sesuai untuk penguatan tulang, faktor anti-antritis
(inflamasi sendi) dan anti barah, dapat mengubati demam kuning, penyakit kulit,
gastrik, lelah (asma), insomnia dan ulcer. Ia juga mudah dihadam kerana zarah lemak

lebih kecil. Malah susu kambing yang disimpan di tempat sejuk atau sejuk beku tidak
akan berubah kualitinya.

Sementara daging kambing atau chevon (red gold) yang berzat lagi sedap
dimakan dikenali sebagai “naturally occuring health meat” memiliki ciri-ciri seperti
kalori rendah, kadar lemak rendah nisbah lemak tidak tepu atau lemak tepu tinggi dan
kandungan kolestrolnya rendah. Menurut kajian Dr.Peter J.D Adamo pada tahun 2000,
daging kambing amat sesuai untuk darah jenis “0” , “B” dan “AB” yang dimiliki oleh
seramai 75% rakyat Malaysia. Sementara Dr.John R.Addrizzo pada tahun 2001 pula
menegaskan, daging dan susunya mampu menghindari penyakit jantung dalam artikel

beliau "Use of Goat Milk and Goat Meat as Therapeutic Aids in Cardiovascular Diseas”
(Gama et. al., 2008).

Dasar Pertanian Negara Tiga (DPN3), memberi perhatian ke arah meneruskan
usaha mempercepatkan transformasi sektor pertanian kepada satu sektor yang lebih
moden, dinamik, berskala besar dan mampan di mana daya gerak pertumbuhan dan
pembangunan adalah berpandukan kepada pasaran dan sumber manusia. Sektor
pertanian dibentuk menjadi lebih dinamik dan cergas, terdiri daripada perniagaantani
serta perladangan dan pengusahaan yang cekap.Pembangunan dan pertumbuhan
sektor pertanian ini adalah berasaskan kepada kadar inovasi yang pesat dalam
pengeluaran dan pemprosesan, peningkatan produktiviti dan penyerapan teknologi

yang lebih meluas. Berpandukan DPN3 juga , penternakan ternakan ruminan akan
diperfuas serta digalakkan secara integrasi di ladang tanaman kekal seperti kelapa
sawit dan getah, terutamanya di estet-estet dan juga di rancangan tanah tersusun
secara intensif. Usaha-usaha peningkatan pengeluaran telah disokong dengan
pengimportan induk yang sesuai serta peningkatan bilangan induk tempatan melalui
penyelidikan yang intensif. Walaubagaimana pun pengeluaran bagi sektor ini masih

didominasikan oleh penternakan tradisional yang majoriti beroperasi pada skala kecil-
kecilan.

2.4 Masalah Dalam Penternakan Kambing

Antara masalah atau halangan utama dalam menjalankan penternakan kambing ialah
masalah serangan jangkitan parasit pada kambing. Parasit merupakan musuh utama
dalaman yang perlu diatasi. Kambing merupakan habitat sesuai untuk parasit, dengan
keadaan iklim tropika Malaysia. Parasit berada pada kedudukan dalaman dan luaran.

Sekiranya tidak dikawal dengan baik, boleh mengundang kepada kemusnahan dalam
penternakan kambing.

Antara jenis cacing yang terdapat dalam badan kambing ialah Haemonchus
contortus, Bunostomum sp, Oesophagostomum .sp, Trychoslrongylus sp dan Trichuris
sp. Cacing nematoda yang paling banyak ditemui ialah terutama adalah Haemonchus
contortus. Cacing Haemonchus ini telah menyebabkan kerugian ekonomi yang tinggi
kerana seangan cacing jenis ini boleh membawa maut, menguangkan berat badan dan
melambatkan proses pembesaran badan kambing. Iklim tropika di Malaysia adalah

bersesuaian dengan habitat parasite seperti ini dan membantu dalam berlakunya
serangan pada kambing.

Secara spesifiknya, parasit boleh dibahagikan kepada dua iaitu endoparasite
dan ectoparasite. Endoparasite adalah kumpulan parasit di dalam perut dan usus yang
boleh dibahagikan ke dalam 3 kumpulan iaitu cacing hati, cacing pita dan cacing

gelang. Ekto-parasit pula adalah parasit yang duduk diluar badan iaitu di bahagian kulit
kambing yang kebiasaannya dipanggil kutu



Pengurusan parasit terutamanya parasit dalaman hendaklah lebih baik dan
efektif bagi memastikan kelangsungan industri ternakan kambing ini berjalan seperti
biasa. Kebolehan untuk mengenal pasti tanda-tanda utama serangan cacing, merawat
kambing yang dijangkiti, dan kebolehan untuk mengurangkan risiko kambing terdedah
kepada parasit merupakan pengurusan parasit yang efektif.

Terdapat juga cacing yang membina ketahanan terhadap ubat cacing akibat
daripada penggunaan yang agresif. Daya tahan yang terbina ini juga akibat daripada
penggunaan ubat yang tidak disahkan berkesan dan dos yang diberikan kurang
daripada sepatutnya. Penggunaan herba-herba dan tumbuhan yang mengandungi
anthelmintic, alkaloid dan tannin dapat digunakan bagi melawan cacing ini.

Bagi mengatasi cabaran ini, penternak hendaklah mempunyai pengetahuan
mengenai cacing, jenis cacing, kitaran hidup cacing, tanda-tanda serangan cacing,
strategi pencegahan dan banyak lagi. Kaedah pencegahan seperti keadaan stok
ternakan, pusingan pastura dan nutrisi yang lebih baik dapat mengurangkan
kebergantungan kepada ubat cacing dan mengurangkan jangkitan cacing.

2.5 Endoparasite Pada Kambing

Endoparasite mempunyai skop yang besar dalam kitaran kehidupan dalaman kambing.
Terdapat 3 jenis cacing parasit yang menjadi tunjang dalam menjalankan kerosakan
pada organ dalaman kambing iaitu jenis cacing trematoda (cacing penghisap) , cacing
nematode (cacing gilig) dan cacing cestoda (cacing pita). Jenis cacing trematoda
adalah termasuk pada filum plathyheiminthes dengan mempunyai ciri-ciri seperti
bentuk badan yang tidak mempunyai segmen seperti hermaprodit, membiak di dalam
larva yang memasuki ruang organ dalaman kambing melalui mulut sehingga ke usus.
Semua organ yang kilitupi oleh sel-sel parenkim selain mempunyai badan yang tidak
beronggan dan mempunyai mulut yang penghisap (Foreyt, 1990) . Kebiasaanya, sifat
utama parasite pada kambing yang mempunyai tulang belakang ialah mempunyai
epidermis bersilia dan badannya mempunyai lapisan kutikula (Romaniuk et. al., 2004).

Antara jenis utama cacing jenis termatoda ialah Genus Fasciola (cacing hati)
yang mempunyai warna badan merah muda dan kuning campuran. Seterusnya ialah

Genus Schistomata (cacing yang menyerang sistem peredaran darah). Cacing jenis
Nematoda juga mempunyai jenis spesifik yang menyerang organ dalaman kambing.
Jenis Nematoda termasuk dalam filum nemathelminthes dengan mempunyai ciri-ciri
tubuh yang tidak mempunyai segmen, berbentuk silinder dan mempunyai rongga
tubuh yang bermula dari mulut hingga ke anus. Serangan utama adalah disebabkan
oleh kambing yang termakan telur atau larva cacing jenis ini. Antara beberapa contoh
utama jenis cacing Nematoda ialah  Ascaris ~vitulorum  (cacing
gelang),Oesophagoustomum.sp (cacing bungkul) , Bunostomum.sp (cacing kait) ,
Haemunchus.sp (cacing lambung) dan Trichostrongylus.sp (cacing rambut).
Seterusnya ialah cacing jenis Cestoda yang secara umumnya mempunyai tubuh yang
mempunyai segmen badan, mempunyai skoleks leher, telur yang mempunyai embrio,
hermapodit dan kadang-kadang membiak dalam bentuk larva. Kebiasannya cacing
seperti hidup dan membiak di dalam usu kecil iaitu Moneizia sp. Dan Tenia sp.

2.6 Kitaran Hidup Endoparasite

2.6.1 Trematoda

Secara amnya, seekor cacing dewasa dikatakan mampu untuk bertelur 20,000 biji
dengan menghisap 0.5 ml darah organ dalaman kambing dalam masa sehari. Kerugian
yang disebabkan oleh Genus Fasciola ini adalah dari segi kematian haiwan ternakan,
kualiti daging dan susu berkurangan dan kekurangan kemampuan hati untuk befungsi
dengan baik apabila terdapat seekor cacing hati atau lebih di dalam badan kambing.
Cacing ini adalah berukuran 145 pm x 80 pm. Anggaran asal ialah , 120-150 pym x 63-
90 pm. Cacing ini juga mempunyai bentuk badan yang bujur, kulit telur yang nipis dan
lutcahaya selain kecil dan operkulum yang tidak jelas.



Rajah 2.6.1.1 Genus Fasciola

Cacing Paramphistomum spp. dari jenis trematoda membiak dengan cepat di dalam
rumen kambing dan mempunyai jangka hayat yang panjang. Cacing dewasa bertelur di
tempat yang basah dan lembap dan menghasilkan kira-kira 75 biji telur untuk seekor
dalam sehari. Cacing jenis ini akan bertindak dengan menyerang rumen dan retikulum

kambing dan mengakibatkan kambing mnjadi lemah, mudah lesu , berat badan
berkurangan dan akhirnya mati.

Rajah 2.6.1.2 Paramphistomum

Cacing dari jenis Genus Schistosoma mampu menyerang sistem peredaran darah dan
menyebabkan schistoma nasal menjadi kembang di dalam saluran darah dari hidung
dan seterusnya menyebabkan cecair bernanah keluar dari rongga hidung (Armin,
1982). Cacing ini merupakan parasit jenis trematoda dan berada dalam family

Schistomsomatide. Kebiasaan ukuran cacing dewasa yang berada dalam saluran darah
organ kambing ialah 30mm.

Rajah 2.6.1.3 Genus Schistomata

2.6.2 Nematoda

Cacing gelang, Ascaris vitulorum sp. hidup didalam usus kecil kambing. Hal ini sering
terjadi apabila kelahiran anak kambing. Infeksi yang terjadi pada anak kambing sangat
serius, sedangkan kambing yang tua lebih tahan terhadap jangkitan. Cacing jantan
memiliki panjang sekitar 10-31 cm dan berdiameter 2-4 mm, sedangkan betina
memiliki panjang 20-35 cm dan berdiameter 3-6 mm. Terdapat spikula atau jaringan
rambut pada hujung ekornya manakala terdapat gelang kopulasi atau cincin di satu per
tiga bahagian depan badannya. Cacing betina juga mempunyai tubul dan duktus
sepanjang 12 dan mempunyai kapasiti 27 juta biji telur. Secara lazimnya, cacing betina
dewasa jenis ini mampu bertelur sehingga 200,000 untuk sehari. Telur yang telah

bercambha mempunyai saiz ukuran 50-70 x 40-50 mikron , manakala telur yang tidak
bercambah mempunyai saiz 90 x 40 mikron.

—~

" Rajah 2.6.2.1 Ascaris Vitulorum

Oesophagostomum sp. (cacing bungkul) merupakan cacing jenis nematode yang
hidup di dalam usus besar kambing. Cacing ini dikenali sebagai bungkul kerana
mempunyai bentuk larva yang menyebabkan bungkulan di sepanjang usus besar

